
TA’LIM MUASSASALARINI BOSHQARISHDA USTOZLIKNING 

ROLI 

Xotamova Zaynura 

Tashkent International University of Education 

E-mail: khotamovazaynura64@gmail.com 

DOI: 10.61587/mmit.tiue.uz.v1i1.226 

Annotatsiya. Ushbu maqolada ta’lim muassalarini boshqarishda o‘qituvchilarning pedagogik mahorati, 

ahamiyati, hozirgi kunda o‘qituvchi shaxsiga davlat siyosatining  e’tibori, boshqaruv samaradorligini  

oshirishda ustozlarning kasbiy mahorati, xorijiy tajribani o‘rganish o‘rganish va tahlil qilish, pedagogik 

mahoratning boshqaruvdagi ta’siri, pedagogik mahoratni oshirish usullari va ahamiyati chuqur tahlil qilib 

o‘rganilgan. Ustozning boshqaruv madaniyati, imidji va uslubi. Ta’lim jarayonida munosabatlarning 

shakllanishiga, ta’lim va tarbiya muhitini yaratishda, tashkiliy jarayonlarining boshqarilishiga ta’sir etuvchi 

omillar. Ustozning ta’lim tizimi va ta’lim muassasasini boshqarishdagi faoliyatining o‘ziga xos 

xususiyatlari, rahbarlik qobiliyati, uni tashkil etishi nazariy jihatdan yoritib berilgan.  

Kalit so‘zlar: rahbarlik qobiliyati, madaniyat, imidj, ta’lim jarayoni, boshqaruv madaniyati, pedagogik mahorat, 

kasbiy mahorat, qobiliyat, kommunikativ qobiliyat, boshqaruv, boshqaruv faoliyati, samaradorlik, ta’lim metodlari, 

raqobat, kasbiy rivojlanish. 

THE ROLE OF MENTORSHIP IN THE MANAGEMENT OF 

EDUCATIONAL INSTITUTIONS 

Khotamova Zaynura 

Tashkent International University of Education 

E-mail: khotamovazaynura64@gmail.com 

Abstract. In this article, the pedagogical skills and significance of teachers in the management of 

educational institutions, the current attention of state policy to the personality of the teacher, the 

professional skills of teachers in increasing the effectiveness of management, the study and analysis of 

foreign experience, the influence of pedagogical skills in management, methods and significance of 

improving pedagogical skills are analyzed in depth. The teacher's management culture, image, and style. 

Factors influencing the formation of relationships in the educational process, the creation of an educational 

and upbringing environment, and the management of organizational processes. The features of the teacher's 

activity in managing the educational system and educational institution, leadership abilities, and its 

organization are theoretically highlighted. 

Keywords: leadership ability, culture, image, educational process, management culture, pedagogical skills, 

professional skills, ability, communicative ability, management, management activity, effectiveness, educational 

methods, competition, professional development. 

Kirish 

Ma’lumki, bugungi kunda mamlakatimizda har bir sohada keng ko‘lamli islohotlar amalga 

oshirilmoqda. O‘z navbatida, mazkur islohotlarning salmoqli qismini ta’lim tizimida amalga 

oshirilayotgan islohotlar tashkil etmoqda. Soʻnggi yillarda ta’lim sohasining barcha bosqichlarini 

zamonaviy talablar asosida tashkil etish boʻyicha amaliy ishlar amalga oshirilmoqda. Jumladan, 

ta’lim tizimida o‘qituvchilarning mavqeini oshirish, ularning mehnatini to‘g‘ri baholash, qo‘llab-

quvvatlash, imkoniyatlar yaratish, o‘z ustida ishlashi uchun islohotlar va amaliy chora-tadbirlar 

judayam keng ko‘lamli amalga oshirilmoqda. 

Xususan, prezidentimiz Sh.Mirziyoev ta’kidlaganidek: “Hammamizga ayonki, 

taraqqiyotning tamal toshi ham, mamlakatni qudratli, millatni buyuk qiladigan kuch ham bu - ilm-

fan, ta’lim va tarbiyadir. Ertangi kunimiz, Vatanimizning yorug‘ istiqboli, birinchi navbatda ta’lim 

tizimi va farzandlarimizga berayotgan tarbiyamiz bilan chambarchas bog‘liq” [1].  

mailto:khotamovazaynura64@gmail.com
mailto:khotamovazaynura64@gmail.com

Ustozlik juda murakkab, mas’uliyatli va shu bilan birga sharafli kasbdir. Bugungi kunda 

axborot kommunikatsiya shiddat bilan rivojlanayotgan vaqtda ta’lim–tarbiyadan ko‘zda 

tutilayotgan maqsadga erishish, o‘quvchilarning maqsadli faoliyatlarini tashkil etish, ularni bilimli, 

odobli, e’tiqodli, mehnatkash, ishbilarmon, barkamol inson qilib o‘stirish o‘qituvchi shaxsining 

o‘rni va ahamiyati juda muhim.  

Farzandlarimiz kelajagi, O‘zbekistonning istiqboli ko‘p jihatdan o‘qituvchiga, uning 

saviyasi, tayyorgarligi, fidoyiligiga, yosh avlodni o‘qitish va tarbiyalash ishiga bo‘lgan 

munosabatiga bog‘liq [2]. Yaxshi o‘qituvchi bo‘lish uchun pedagogik nazariyani egallashning 

o‘zigina еtarli emas. Chunki, o‘quvchilar bilan individual ishlash, o‘ziga xos xarakterligi, ijtimoiy 

va oilaviy muhitning xilma-xilligi pedagogik nazariyaga mos kelmaydigan vaziyatlarni keltirib 

chiqadi. Bu kabi vaziyatda esa o‘qituvchidan keng bilimdonlik, puxta amaliy tayyorgarlik va 

yuksak pedagogik mahorat hamda ijodkorlik talab etiladi. Ustoz avvalo ta’lim-tarbiya jarayonini 

to‘g‘ri tashkil qilish, o‘quvchilar, ota-onalar va ta’lim muaasasasi o‘rtasidagi aloqani to‘g‘ri 

o‘rnatishi, o‘quvchilarning qobiliyatlarini rivojlantirishi, shakllantirish va kelakka to‘g‘ri 

yo‘naltirishi, o‘zining ijodiy fikrlashi, kasbiy va pedagogik mahorati hamda qobiliyatini 

rivojlantirish borishi juda muhimdir [3]. Shuningdek, o‘qituvchida ta’lim muassasasi tartib-

qoidalarini to‘g‘ri tushunishi, o‘quvchilarga o‘rgatishi, ular bilan ishlashda еtakchilik 

qobiliyatining bo‘lishi, kuzatuvchanlik, keng fikrlay olish hamda fikrini еtkaza bilishi, 

tashkilotchilik, o‘ziga va boshqalarga nisbatan talabchanlik kabi shaxsiy sifatlar mavjud bo‘lishi 

zarurdir.  

Adabiyotlar sharhi va metodologiya 

Ustozlik mahorati ta’lim boshqaruvida muhim rol o‘ynab, yosh o‘qituvchilarni qo‘llab-

quvvatlash, o‘zining tajribasini ularga berish, o‘quv jarayonlarini sifatli tashkil etish va sifatini 

oshirish, o‘quvchilarga yo‘l-yo‘riq ko‘rsatish vazifalarini ham bajaradi. O‘qitish uslubi, 

qo‘llaydigan metodlari, strategiyalari bilan darslarni tashkil etishda amaliy yordam ko‘rsatadi.  

Ta’lim muassasalrini boshqarishda ustozlikning rolini o‘rganishda o‘qituvchining 

menejment qobiliyati alohida o‘ringa ega. Chunki u ta’lim jarayonining mohiyati va 

xususiyatlarini, uning maqsadlari, mazmuni va ular o‘rtasidagi aloqaning boshqa tarkibiy 

qismlarini yaxshi bilishi kerak. Bir so‘z bilan aytganda, taraqqiyot va natijada ta'lim sifatini 

oshirish imkoniyatlariga ega tizim sifatida ta’lim jarayoni haqida hamma narsani bilish. O‘quvchi 

yoki talaba o‘zining ta’lim faoliyatidagi o‘rnini anglagani va rivojlantirgani bois o‘qituvchi 

o‘qituvchi tomonidan o‘quv jarayonining mohiyati, uning qonuniyatlari, harakatlantiruvchi 

kuchlari to‘g‘risida nazariy bilim asoslarini o‘zlashtirish o‘quv jarayonini amalda muvaffaqiyatli 

boshqarish uchun birinchi va eng muhim shartdir. 

O‘qituvchining boshqaruv faoliyati tuzilmasi har qanday boshqaruv faoliyati singari 

quyidagi funksiyalarni ham o‘z ichiga oladi: motivatsion-maqsadli, axborot-tahliliy, rejalashtirish-

prognostik, tashkiliy-ijro etuvchi, nazorat va tartibga solish va baholovchi-samarali. 

Respublikamiz tadqiqotchilari R.Ahlidinov, R.Jo‘raev, U.Inoyatov P.Anisimov, 

G.Bordovskiy, D.Gorbachevskaya, D.Kuteva, O.Nazarova, I.Pozdnyakova, M.Potashnik, 

P.Tretyakov, B.Cole, E.El-Khawas, J.Goldberg, L.Harvey va boshqa olimlar tomonidan  ta’lim 

tizimini boshqarish va takomillashtirish texnologiyalari ishlab chiqilgan.  

R.X.Jo‘raev va S.T.Turg‘unovlarning fikricha, ta’lim muassasalarini boshqarishning 

asosiy maqsadi ta’lim-tarbiya jarayoni ishtirokchilari faoliyatini muvofiqlashtirish, nazorat qilish 

hamda samarali boshqarishni ta’minlashdan iborat. 

Bundan ko‘rinib turibdiki, ta’lim muassasasi faoliyatining har tomonlama rivojlanishi, 

o‘quvchilarning bilim va tarbiya olishi, shaxs sifatida shakllanishida o‘qituvchi va uning ustozlik 

mas’uliyati hamda mahoratiga bog‘liq.  

Pedagogik va psixologik adabiyotlarda o‘qituvchining kasb faoliyati strukturasi uning 

kasbiy sifatlari yoki kasb qobiliyatlari deb ham sanaladi. Bu struktura asosida o‘qituvchining 

yuzlab kasb sifatlari va fazilatlari aniqlangan. Jumladan, 200 ga yaqin ijobiy sifatlar, ya’ni 

qobiliyatlar va 60 dan ortiq salbiy kasb sifatlari o‘rganilgan. 

 

1-rasm. O‘qituvchi shaxsining eng samarali kasb qobiliyatlari 

Ushbu qobiliyatlar o‘z kasbini yuqori san’at darajasida rivojlantirishga, o‘z ustida mustaqil 

ishlash va izlanish, muntazam ravishda axborot olish, obektiv baholash, o‘quvchi va talabalar bilan 

ishlash, ularni qiziqtirish, qobiliyatlarini rivojlantirish va shakllantirish, ijodkorlik, muammolar 

еchimini topa olish va bunga o‘quvchilarni hamda yosh o‘qituvchilarni o‘rgata olishga xizmat 

qiladi.  

Natijalar va muhokama 

Mazkur maqolada ta’lim tizim boshqaruvida ustozlikning ahamiyati, uning samaradorligini 

oshirish, so‘nggi yillarda amalga oshirilayotgan ishlar, bu borada xorij tajribasi atroflicha tahlil 

qilingan. 

Ta’lim tizimini boshqarishda ustozlikning mohiyati quyidagi samaradorlikni oshirishda 

muhim ahamiyat kasb etadi. Ustozlik ta’lim sifati samaradorligiga ta’sir etuvchi quyidagi omillari 

bilan izohlanadi [4]. 

Ta’lim muassasalarida demokratik g‘oyalarni rivojlantirish:  ta’lim jarayonini 

modernizatsiya qilishga yo‘naltirilgan dasturlar ishlab chiqish, demokratik jarayonlarni amalga 

oshirish, pedagoglar va o‘quvchilar faoliyatini muvofiqlashtirish, ular o‘rtasida fikr almashish, 

ochiq muloqot maydonini shakllantirish, erkin fikrlash va qaror qabul qilish, jamiyatdagi 

belgilangan tartib va tamoyillarni to‘g‘ri tatbiq etish, milliy g‘oya va mafkura tushunchalarini 

to‘g‘ri anglash va tushuntirishda faol ishtirok etadi.  

Pedagogik boshqaruv samaradorligini oshirish: kasbiy malakani oshirish, pedagoglarning 

kasbiy va ilmiy salohiyatini o‘sishida hissa qo‘shish, ta’lim sifati samaradorligini oshirishni tashkil 

etish, amonaviy ta’lim texnologiyalarini, yangi metod va pedagogik usullarni joriy etish, yosh 

pedagoglarga еtkazib berishda faol bo‘ladi [5]. 

Ta’lim muassasalari boshqaruvida tizimlilik va yaxlitlikni ta’minlash: ta’lim jarayonlarini 

muvofiqlashtirish, davlat dasturlari hamda xalqaro va milliy standartlarni amalga oshirish, ta’lim 

jarayonini, baholashni zamonaviy, shaffof va adolatligini ta’minlash, elektron va raqamlashtirish 

tamoyillarini qo‘llash va bu orqali tizimlashtirishga erishishda o‘z o‘rniga ega. 

O‘quvchilar va o‘qituvchilar, ta’lim muassasasi va o‘quvchi, ta’lim muassasasi va ota-ona 

o‘rtasidagi munosabatlarni muvofiqlashtirish hamda yaxshilash: muloqot qobiliyatlaridan 

foydalanish munosabatlarni muvofiqlashtirish, har ikki tomonlar uchun to‘g‘ri ma’lumot va 

tushuntirishlar berishni tashkil etish, ochiq muloqot muhitini yaratish, shuningdek, o‘qituvchilar 

o‘rtasida hamkorlik aloqalarini rag‘batlantirish hamda samarali pedagogik muhitni 

shakllantirishda muhim hisoblanadi [6].  

Ta’lim tizimi va sifatini rivojlantirishda ustozlikning ahamiyati muhimligini xorijiy tajriba 

misolida ham ko‘rish mumkin.  

Ustozlarning yuqori mavqeiga egaligi hamda ularning kasbiy tajribalarini muntazam 

ravishda oshirib borishlari uchun sharoit yaratish bo‘yicha Finlandiya ta’lim tizimi alohida e’tirof 

etiladi [7].  

Samarali ta’lim tizimiga egaligi, o‘qituvchilarning ta’limga bo‘lgan mas’uliyatining 

murakkabligi, ular uchun alohida rivojlantiruvchi dasturlarni qo‘llash bo‘yicha Singapur ta’lim 

tizimi ajralib turadi.  

Janubiy Koreyada esa ustozlarning axloqiy va kasbiy rivojlanishiga qaratilgan islohotlar 

mavjud. Shuningdek, bu davlatda o‘qituvchilarga nisbatan jamiyatda yuqori hurmat va munosabat 

o‘rnatilgan.   

So‘nggi yillarda mamlakatimizda ham ustozlikning roli va mavqeini oshirishda bir qator 

islohotlar amalga oshirildi.  

Jumladan, ustozlarning ijtimoiy ahamiyatini oshrish maqsadida ularning maoshlari 

ko‘tarildi, moliyaviy qo‘llab-quvvatlash maqsadida ijtimoiy grantlar va subsidiyalar ajratildi [8]. 

Kasbiy rivojlanishi, tajriba almashish, malaka oshirishi, yangi texnologiya va metodlarni 

o‘rganishi uchun shart-sharoitlar yaratildi. Zamonaviy metodika hamda texnologiyalarni joriy 

qilish orqali ularning kasbiy va ijodiy rivojlanishiga erishish, faoliyatining samaradorligini 

oshirishga qaratilgan islohotlar joriy etildi.  

Shuningdek, xorijiy tajribalardan foydalanish, xalqaro hamkorlik dasturlarini qo‘llash 

bo‘yicha keng ko‘lamli ishlar amalga oshirildi [9].  

Xulosa  

Mavzu yuzasidan mavjud adabiyotlar tahlilini o‘rganish asosida ustozlik mavqei, roli, ular 

uchun yaratilgan imkoniyatlarning amalga oshirilishida quyidagi muammolar mavjudligi kuzatildi.  

O‘qituvchilarning kasbiy malaka va bilimini muntazam ravishda oshirish maqsadida 

malaka oshirish kurslari, trening va seminarlarning samarali o‘tkazilmasligi, еtarli natijaga 

erishmasligi va bu orqali yangi metod va texnologiyalarni joriy etish, qo‘llashda muammolarning 

yuzaga kelishi.  

So‘nggi yillarda ustozlarning mavqei huquqiy jihatdan qo‘llab-quvvatlanilayotgan 

bo‘lishiga qaramasdan, jamiyatimizda ustozlarning ijtimoiy ahamiyati va shaxs sifatida 

qadrlanmasligiga guvohi bo‘lmoqdamiz. Ijtimoiy himoya, moliyaviy va ruhiy qo‘llab-

quvvatlashning еtishmasligi jamiyatda kutilgan darajada qadrlanmagan ustozlarning ishga bo‘lgan 

mas’uliyatining va ish samarasining pasayishiga olib keladi.  

Mehnat sharoitlarining va ish haqining qoniqarsizligi ishga bo‘lgan ishtiyoqning tushishiga 

sabab bo‘ladi. Mamlakatimizda ta’lim tizimiga yuqori darajada ahamiyat qaratilayotganligiga 

qaramasdan, hozir ham ba’zi ta’lim muassasalarida еtarli sharoit mavjud emasligi, 

o‘qituvchilarning kasbiy rivojlanishiga еtarli shart-sharoitlar yaratilmaganligini ko‘rishimiz 

mumkin.  

Kuzatuvimiz natijasida ta’lim muassasalaridagi qat’iy belgilangan tartib, hatto pedagogik 

usullardan foydalanishning belgilanganligining guvohi bo‘ldik. Bu esa albatta, o‘qituvchining 

ijodiy va pedagogik mahoratidan to‘la va erkin foydalana olmasligi, ijodkorlik qobiliyatining va 

yangicha metodlarni qo‘llashni cheklashga sabab bo‘ladi.   

Yangicha innovasiyalar, texnologiyalarni joriy qilish bu albatta ta’lim tizimi rivojlanishida 

muhim hisoblanadi biroq, ushbu texnologiyalarni qo‘llashda va foydalanishda o‘qituvchilar uchun 

resurslar hamda imkoniyatlarning yo‘qligi yoki еtarli emasligi jiddiy qiyinchiliklar tug‘diradi.  

Xorijiy tajriba va davlatlardagi amalga oshirilgan islohotlarni o‘rganish, mamlakatimizdagi 

mavjud imkoniyat va resurslarni tahlil qilgan holda yuqorida keltirilgan muaamolar yuzasidan 

quyidagi takliflarni ilgari surish maqsadga muvofiq.  

O‘qituvchilarni zamonaviy metodikalar bilan tanishtirish, ularni qo‘llashni o‘rgatishni 

tashkil etish maqsadida keng ko‘lamda malaka oshirish va kasbiy rivojlanish imkoniyatlarini 

yaratish bo‘yicha onlayn ta’lim platformalarini rivojlantirish, milliy va xalqaro tajribalarga 

asoslangan onlayn malaka oshirish kurslarini tashkil etish, master-klasslar o‘tkazish, tajribali 

pedagoglar mahrat darslarini ommalashtirish.  

Ustozlar faoliyati, ta’limning tarbiyaning bir bo‘lagi ekanligi, ular uchun hurmat va 

qadrlash muhitini yaratishga doir maxsus tadbirlar tashkil etish, hikoya va filmlar yaratish, ularni 

ommaga targ‘ib qilish orqali ustozlarning ijtimoiy maqomini oshirishga erishish. 

Yangi, zamonaviy o‘quv darsxonalari va ish muhitini yaratish, ular uchun zamonaviy 

texnologiyalardan foydalanish hamda o‘rganish imkoniyatini yaratish orqali ularning ijtimoiy va 

iqtisodiy ahamiyatini oshirish.  

Interaktiv ta’lim platformalarini rivojlantirish, raqamli ta’lim imkoniyatlarini kengaytirish 

hamda faoliyatga joriy qilish orqali ta’lim hamda ustozlarning ish samaradorligiga erishish.  

Ushbu takliflar mamlakatimizda ustozlikning maqomini va rolini oshirishga qaratilgan 

bo‘lib, ta’lim muassasalarini boshqarishdagi samaradorlikni kuchaytirish hamda ta’lim sifatiga 

ijobiy ta’sir ko‘rsatadi.  

